
Монгол Улсын Их Хурлын Дөрөв дэх удаагийн сонгуулийн анхдугаар чуулганы 2004 оны 9 дүгээр сарын 6-ны /Даваа гариг/ өдрийн хуралдаан 11.15 цагт эхлэв.

   
Хуралдааныг Монгол Улсын Их Хурлын дарга Н.Энхбаяр нээж, гишүүдийн ирц, хэлэлцэх асуудлыг танилцуулав. 


Чуулганы хуралдаанд ирвэл зохих 76 гишүүнээс нийт 68 гишүүн ирж, 91.9 хувийн ирцтэй байв. Үүнд:


а/Чөлөөтэй: Ц.Жаргал, Л.Одончимэд


б/Өвчтэй: Д.Одхүү


в/Тасалсан:  Л.Гансүх, Б.Жаргалсайхан

НЭГ.Монгол Улсын Их Хурлын Тусгай хяналтын дэд хорооны бүрэлдэхүүнийг батлах тухай УИХ-ын тогтоолын төсөл
Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн бичгийн дарга Н.Лувсанжав, Нэгдүгээр нарийн бичгийн дарга Ж.Нарантуяа, УИХ-ын Хууль зүйн байнгын хорооны референт М.Элбэгдорж нар байлцав. 

Тусгай хяналтын дэд хорооны бүрэлдэхүүний талаар Аюулгүй байдал, гадаад  бодлогын байнгын хорооны дүгнэлтийг тус Байнгын хорооны дарга, УИХ-ын гишүүн М.Энхсайхан танилцуулав. 

Дүгнэлттэй холбогдуулан УИХ-ын гишүүн К.Саираан, С.Оюун, Л.Гүндалай нар саналаа хэллээ. 

Н.Энхбаяр: Тусгай хяналтын дэд хорооны бүрэлдэхүүний тухай УИХ-ын тогтоолын төслийг дэмжье гэдгээр санал хураалт явуулав. 

Бүгд 


65

Зөвшөөрсөн 
42

Татгалзсан 

23

64.6 хувийн саналаар тогтоол батлагдав. 


ХОЁР.Зарим хууль, Монгол Улсын Их Хурлын 2004 оны 35, 36, 37, 38, 39 дүгээр тогтоолуудад Монгол Улсын Ерөнхийлөгчийн тавьсан хоригийн тухай


Хэлэлцэж буй асуудалтай холбогдуулан Монгол Улсын Ерөнхийлөгчийн хуулийн бодлогын зөвлөх Г.Баясгалан, УИХ-ын Хууль зүйн байнгын хорооны референт М.Элбэгдорж, Ч.Ариунхур нар байлцав. 


Монгол улсын Ерөнхийлөгчийн хоригийн тухай асуудлаар Хууль зүйн байнгын хорооноос гаргасан дүгнэлтийг тус Байнгын хорооны дарга, УИХ-ын гишүүн Д.Одбаяр, Төрийн байгуулалтын байнгын хорооноос гаргасан дүгнэлтийг тус Байнгын хорооны дарга, УИХ-ын гишүүн Су.Батболд нар танилцуулав. 


 Байнгын хороодын дүгнэлттэй холбогдуулан УИХ-ын гишүүн Ж.Наранцацралт, Л.Гүндалай, Э.Бат-Yүл, Р.Бадамдамдин, М.Энхсайхан, Д.Арвин нар санал дүгнэлтээ хэлэв. 


Н.Энхбаяр: УИХ 2004 оны 7 дугаар сарын 9-ний өдөр баталсан Монгол Улсын Ерөнхийлөгч Yндсэн хууль зөрчсөн тухай асуудлыг хянан шийдвэрлэх тухай 35 дугаар тогтоол, 2004 оны 7 дугаар сарын 22-ны өдөр баталсан Хуулийн этгээдийн улсын бүртгэлийн тухай хуульд өөрчлөлт оруулах тухай хууль, Техникийн хамтын ажиллагааны тухай БНМАУ-ын Засгийн газар, ХБНГУ-ын Засгийн газар хоорондын хэлэлцээрийг соёрхон батлах тухай хууль, Ж.Бямбадоржийг УИХ-ын дэд даргын үүрэгт ажлаас чөлөөлөх тухай 36 дугаар тогтоол, Ж.Бямбадоржийг УИХ-ын гишүүнээс чөлөөлөх тухай 37 дугаар тогтоол, Н.Чинбатыг Yндсэн хуулийн цэцийн гишүүнээс чөлөөлөх тухай 38 дугаар тогтоол, Yндсэн хуулийн цэцийн гишүүнийг томилох тухай 39 дүгээр тогтоолыг тус тус бүхэлд нь хүчингүй болгох нь зүйтэй гэж Ерөнхийлөгчөөс тавьсан хоригийг хүлээн зөвшөөрөх боломжгүй гэсэн саналын томъёоллоор санал хураав. 


Бүгд 


68


Зөвшөөрсөн 
32


Татгалзсан 

36


Ерөнхийлөгчийн тавьсан хоригийг нэгдсэн хуралдаанд оролцсон УИХ-ын  гишүүдийн 3-ны 2 нь хүлээж аваагүй бол уг хууль, шийдвэр хүчин төгөлдөр хэвээр үлдэнэ. УИХ-ын гишүүдийн 3-ны 2-оос илүү нь хүлээж авсан учраас хоригийг хүлээн авав. 

Н.Энхбаяр: УИХ-ын тогтоол, төсөл, Ерөнхийлөгчийн хоригийн тухай. Монгол Улсын Их Хурлын чуулганы хуралдааны дэгийн 14.3-т заасныг үндэслэн Монгол Улсын Их Хурлаас тогтоох нь: Монгол Улсын Ерөнхийлөгчөөс Yндсэн хуульд заасан бүрэн эрхийнхээ дагуу УИХ-ын дөрөв дэх удаагийн сонгуулиар байгуулагдсан УИХ-ын анхдугаар чуулганыг товлон зарлаж уг чуулганы ажиллагаа албан ёсоор эхэлсэн байхад өмнөх сонгуулиар байгуулагдсан УИХ 2004 оны 7 дугаар сарын 9-ний өдөр Монгол Улсын Ерөнхийлөгч Yндсэн хууль зөрчсөн тухай асуудлыг хянан шийдвэрлэх тухай 35 дугаар тогтоол, мөн сарын 22-ны өдөр Хуулийн этгээдийн улсын бүртгэлийн тухай хуульд өөрчлөлт оруулах тухай хууль, Техникийн хамтын ажиллагааны тухай БНМАУ-ын Засгийн газар, ХБНГУ-ын Засгийн газар хоорондын хэлэлцээрийг соёрхон батлах тухай хуулиуд болон Ж.Бямбадоржийг УИХ-ын дэд даргын үүрэгт ажлаас чөлөөлөх тухай, Ж.Бямбадоржийг УИХ-ын гишүүнээс чөлөөлөх тухай, Н.Чинбатыг Yндсэн хуулийн цэцийн гишүүнээс чөлөөлөх тухай, Yндсэн хуулийн цэцийн гишүүнийг томилох тухай 36,37,38,39 дүгээр тогтоолууд гаргасан нь Yндсэн хуулийн 3 дугаар зүйлийн 1 дэх хэсэг, 27 дугаар зүйлийн 4 дэх хэсэгт тус тус харшилсан гэж үзэж 2004 оны 7 дугаар сарын 27-ны өдөр тавьсан хоригийг хүлээн зөвшөөрсүгэй гэсэн тогтоолын төсөл. Тогтоолын төслөөр санал хураалт явуулав. 

Бүгд 



68

Зөвшөөрсөн 

48

Татгалзсан 


20

70.6 хувийн саналаар тогтоол батлагдав. 

Н.Энхбаяр: Монгол Улсын Их Хурлын тогтоол, төсөл. Тогтоол хүчингүй болгох тухай. Монгол Улсын Их Хурлын чуулганы хуралдааны дэгийн 14.4-ийг үндэслэн Монгол Улсын Их Хурлаас тогтоох нь: Дор дурьдсан УИХ-ын тогтоолуудыг хүчингүй болгосугай. 

1.Монгол Улсын Ерөнхийлөгч Yндсэн хууль зөрчсөн тухай асуудлыг хянан шийдвэрлэх тухай 2004 оны 7 сарын 9-ний өдрийн 35 дугаар тогтоол.  

2.Ж.Бямбадоржийг УИХ-ын дэд даргын үүрэгт ажлаас чөлөөлөх тухай 2004 оны 7 сарын 22-ны өдрийн 36 дугаар тогтоол.

3.Ж.Бямбадоржийг УИХ-ын гишүүнээс чөлөөлөх тухай 2004 оны 7 сарын 22-ны өдрийн 37 дугаар тогтоол.

4.Н.Чинбатыг Yндсэн хуулийн цэцийн гишүүнээс чөлөөлөх тухай 2004 оны 7 сарын 22-ны өдрийн 38 дугаар тогтоол.

5.Yндсэн хуулийн цэцийн гишүүнийг томилох тухай 2004 оны 7 сарын 22-ны өдрийн 39 дүгээр тогтоол. 

Тогтоолын төслийг батлая гэдгээр санал хураалт явуулав. 

Бүгд


68

Зөвшөөрсөн 
47

Татгалзсан 

21

69.1 хувийн саналаар тогтоол батлагдав. 

Н.Энхбаяр: Монгол Улсын хуулийн төсөл, Хуулийн этгээдийн улсын бүртгэлийн тухай хуульд өөрчлөлт оруулах тухай хуулийг хүчингүй болгох тухай. 

1.2004 оны 7 сарын 22-ны өдөр батлагдсан Хуулийн этгээдийн улсын бүртгэлийн тухай хуульд өөрчлөлт оруулах тухай хуулийг хүчингүй болгосугай гэсэн хуулийн төслийг батлах санал хураалт явуулав. 

Бүгд 


68

Зөвшөөрсөн 
43

Татгалзсан 

25

63.2 хувийн саналаар хууль батлагдав. 

Н.Энхбаяр: Монгол Улсын хууль, төсөл. Техникийн хамтын ажиллагааны тухай БНМАУ-ын Засгийн газар, ХБНГУ-ын Засгийн газар хоорондын хэлэлцээрийг соёрхон батлах тухай хуулийг хүчингүй болгох тухай хууль. 

1.2004 оны 7 сарын 22-ны өдөр батлагдсан Техникийн хамтын ажиллагааны тухай БНМАУ-ын Засгийн газар, ХБНГУ-ын Засгийн газар хоорондын хэлэлцээрийг соёрхон батлах тухай хуулийг хүчингүй болгосугай гэсэн санал хураалт явуулав. 

Бүгд 


68

Зөвшөөрсөн 
46

Татгалзсан 

22

67.6 хувийн саналаар хууль батлагдав.

Монгол Улсын Их Хурлын Тусгай хяналтын дэд хорооны бүрэлдэхүүний тухай Монгол Улсын Их Хурлын тогтоол, Ерөнхийлөгчийн хоригийн тухай Монгол Улсын Их Хурлын тогтоол, Тогтоол хүчингүй болгох тухай Монгол Улсын Их Хурлын тогтоол, Хуулийн этгээдийн улсын бүртгэлийн тухай хуульд өөрчлөлт оруулах тухай хуулийг хүчингүй болгох тухай Монгол Улсын хууль, Техникийн хамтын ажиллагааны тухай БНМАУ-ын Засгийн газар, ХБНГУ-ын Засгийн газар хоорондын хэлэлцээрийг соёрхон батлах тухай хуулийг хүчингүй болгох тухай Монгол Улсын хуулийн эцсийн найруулгыг УИХ-ын дарга Н.Энхбаяр уншиж танилцуулав. Эцсийн найруулгатай холбогдуулан УИХ-ын гишүүд санал гаргаагүй тул уг хууль, тогтоолын эцсийн найруулгыг УИХ-ын гишүүд сонсож танилцав.


Хуралдаан 12.15 цагт өндөрлөв. 

ТЭМДЭГЛЭЛТЭЙ ТАНИЛЦСАН:

УИХ-ЫН ТАМГЫН ГАЗРЫН

ЕРӨНХИЙ НАРИЙН БИЧГИЙН

ДАРГА 






Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ



     МОНГОЛ УЛСЫН ИХ ХУРЛЫН ДӨРӨВ ДЭХ УДААГИЙН

СОНГУУЛИЙН АНХДУГААР ЧУУЛГАНЫ 2004 ОНЫ 9 ДYГЭЭР        

      САРЫН 6-НЫ ӨДРИЙН ХУРАЛДААНЫ ДЭЛГЭРЭНГYЙ

                                   ТЭМДЭГЛЭЛ


Н.Энхбаяр: Ирц танилцуулъя. Одоогийн байдлаар нийт гишүүдийн ирц 73.0 хувь байна. Тийм учраас анхдугаар чуулганы 9 дүгээр сарын 6-ны өдрийн хуралдаан нээснийг мэдэгдье. 


Өнөөдрийн хуралдаанаар УИХ-ын Тусгай хяналтын дэд хорооны бүрэлдэхүүний тухай, мөн УИХ-ын 2004 оны 7 дугаар сарын 9, 22-ны өдөр баталсан хууль, тогтоолд тавьсан Монгол Улсын Ерөнхийлөгчийн хоригийн тухай тус тус хэлэлцэнэ. 


Анхдугаар чуулганы хэлэлцэх асуудлын дагуу Тусгай хяналтын дэд хорооны бүрэлдэхүүний тухай асуудлыг хэлэлцэж эхлэе. 


УИХ-ын чуулганы хуралдааны дэгийн 3.4-т заасны дагуу харъяалах Байнгын хорооны дүгнэлтийг бид сонсох ёстой. Ингээд Тусгай хяналтын дэд хорооны бүрэлдэхүүний талаар Аюулгүй байдал, гадаад бодлогын байнгын хорооны дарга, УИХ-ын гишүүн М.Энхсайханыг танилцуулахыг урьж байна. М.Энхсайхан гишүүнийг индэрт урьж байна. 

М.Энхсайхан: Улсын Их Хурлын дарга, эрхэм гишүүд ээ. 


Улсын Их Хурлын Аюулгүй байдал, гадаад бодлогын байнгын хорооны 2004 оны 8 дугаар сарын 25-ны өдрийн хуралдаанаар Тусгай хяналтын дэд хорооны бүрэлдэхүүний тухай асуудлыг хэлэлцлээ. 

2004 оны 8 дугаар сарын 23-ны өдрийн Улсын Их Хурлын нэгдсэн хуралдааны үед Улсын Их Хурлын зарим гишүүдийн гаргасан саналын дагуу  Улсын Их Хурал дахь МАХН-ын бүлэг, ”Эх орон-Ардчилал” эвслийн бүлэг зөвшилцсөнөөр Тусгай хяналтын дэд хороо 3 гишүүний бүрэлдэхүүнтэй байхаар тогтсон байна.

Ийнхүү зөвшилцсөний  дагуу МАХН-ын бүлгээс Улсын Их Хурлын гишүүн Н.Энхболдыг, ”Эх орон-Ардчилал” эвслийн бүлгээс Улсын Их Хурлын гишүүн Р.Гончигдорж, К.Саираан нарыг дэд хорооны бүрэлдэхүүнд оруулах, Улсын Их Хурлын гишүүн Р.Амаржаргал  дэд хорооны бүрэлдэхүүнд орох саналыг тус тус гаргасныг Байнгын хорооны хуралдаанаар  хэлэлцэж, санал хураалт явууллаа. 

Тусгай хяналтын дэд хорооны бүрэлдэхүүний талаар санал хураалт явуулахад Улсын Их Хурлын гишүүн Р.Амаржаргал,  Р.Гончигдорж, Н.Энхболд нарыг Байнгын хорооны хуралдаанд оролцсон гишүүд 100 хувийн саналаар дэмжсэн болно.         

Улсын Их Хурлын тухай хуулийн 19.1.1, 19.7, Улсын Их Хурлын чуулганы хуралдааны дэгийн 3.4-д заасныг тус тус үндэслэн
Тусгай хяналтын  дэд хороог дор дурдсан гишүүдийн бүрэлдэхүүнтэйгээр байгуулах саналыг Улсын Их Хурлын нэгдсэн хуралдаанд оруулж байна. Үүнд: 

1. Ринчиннямын Амаржаргал
2. Раднаасүмбэрэлийн Гончигдорж                         

3. Нямаагийн Энхболд       


Улсын Их Хурлын эрхэм гишүүд ээ. 


Улсын Их Хурлын Тусгай хяналтын  дэд хорооны бүрэлдэхүүний талаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа.


Н.Энхбаяр: Баярлалаа. Байнгын хорооны дүгнэлттэй холбогдуулан асуулт асуух гишүүд байвал асуултаа асууя. За Саираан гишүүн асуултаа асууя. 


К.Саираан: Баярлалаа. Энэ өнгөрсөн удаа энэ асуудлыг УИХ-ын нэгдсэн чуулганаар хэлэлцэхэд буй болсон асуудал, тэгээд уур амьсгалыг та бүхэн сайн санаж байгаа. Тэрний дагуу бол энэ асуудлыг хэлэлцэхдээ асуудлыг зөвшилцлөлийн субъект болгож дараа нь дэд хорооны бүрэлдэхүүнийг 3 хүнээр тогтоох асуудлыг тэр зөвшилцлөлийн субъект болгоод тогтоожээ. Өмнөх шийдвэр нь болохоор зэрэг тус тусдаа бүлэг дээр, дараа нь Байнгын хороонд орж байсан. Хоёр дахь шийдвэр нь бүлгүүдээр хэлэлцэлгүй шууд Байнгын хороонд оржээ. Би тэр Байнгын хорооны хуралд тухайн үед тодорхой шалтгаанаар оролцож чадаагүй. Тийм учраас энэ асуудлыг эргээд бүлэг дээр хэлэлцэх хэмжээнд дахин яриад, дараа нь эргэж оруулж ирэхийн тулд энэ удаа санал хураах асуудлыг хойшлуулж өгөхийг хүсч байна. 


Н.Энхбаяр: За Оюун гишүүн. 


С.Оюун: Баярлалаа. Асуулт биш санал дээр сая одоо Саираан гишүүний тавьсан саналыг хэлье гэж бодож байсан. Саираан гишүүн бүлгийн хурал дээр саналаа тавьсан, одоо Тусгай хяналтын дэд хорооны асуудлыг анх хэлэлцэхэд бүлгээрээ хэлэлцээд дараа нь Байнгын хороодоор ороод тэгээд бүлэг дээр хэлэлцснээс арай өөр маягаар, хэлбэрээр Байнгын хороон дээр хоёр дахь хувилбараар гэдэг юмуу даа шийдэгдээд орж байгаа учраас дахин нэг бүлэг дээр хэлэлцэж өгөөчээ гэсэн ийм саналыг тавьсан. Тэгээд УИХ-ын даргаас бас хүсэлт тавихад бид бүлэг дээрээ энэ асуудлыг дахин нэг хэлэлцээд тэгээд дараагийн чуулганы хуралдаанаар хэлэлцүүлэх боломжийг олгоно уу. 


Тэрнээс гадна энэ Баян-Өлгий аймгийн 6 дугаар тойргийн сонгогчдоос ил захидал ирсэн байгаа УИХ-д, 8 сарын 25-наар огноотой. Тэгээд энэ ил захидлыг бас Их Хурал дээр уншиж өгөөчээ гэж сонгогчид хүсэлт тавьсан учраас та бүгдэд уншиж өгье гэж бодож байсан. Тэгээд асуулт дээр биш санал дээр уншиж өгье гэж бодлоо, одоо уншиж болох уу. 


Н.Энхбаяр: За Ламбаа гишүүн асуултаа асууя. 


С.Ламбаа: Ер нь материал нь яагаад тараагүй юм бэ гэж асуух гэсэн юм. Одоо энэ ширээн дээр алга байна. 


Н.Энхбаяр: Лувсанжав дарга. Тарсан байх ёстой доо, бусад хүмүүс авсан байна. Ламбаа гишүүн яагаад аваагүй байгаа юм тэрийг шалгаад өгчихье. Тараасан юм байна. Ламбаа гишүүнд илүү хувь байвал өгөөч. 


Гишүүдтэйгээ санал солилцоход бол уг нь бид нар нилээн удаан завсарлаж байгаад хуралдаж байгаа, тэгээд ерөнхийдөө ойлголцож энэ асуудлыг Байнгын хороон дээр ярилцаж байгаад шийдсэн гэж би ойлгосон. Тэгээд өнөөдөр орж ирээд дахиад нилээн удаан завсарлаж байгаад оруулж ирсэн асуудал ахиад л ярилцаагүй юм шиг ингээд бүлэг, бүлэг дээрээ ярих маягаар хойшлуулах нь бол хэр зэрэг зохимжтой байгаа юм. Уг нь бид нар түрүү нь ярьсан асуудал. Тэгээд энэ дээрээ хаа хаанаа зөв зүйтэй ойлголт өгөөд Саираан гишүүн асуудал биш яахав гурвуулаа байх энэ зарчмыг бодоод тэгээд бүлэг, бүлгээсээ нэг нэг төлөөлөл, тэгээд бие даасан нэр дэвшигчийн төлөөлөл байх ёстой гэдэг зарчмаар яваад шийдчихвэл яасан юм бэ гэсэн саналтай байна би бол. Тэгэхдээ одоо заавал энэ асуудал дээр завсарлага авна, бүлэг завсарлага аваад, бүлэг хуралдаж байж энэ асуудлыг шийднэ гэж хэлэх юм бол Оюун дарга бол завсарлага авах эрхтэй субъект. Тийм учраас Оюун дарга завсарлага авч энэ асуудлыг хэлэлцээд, шийдээд, оруулж ирье гэж байгаа бол одоо тэр эрхийнхээ дагуу албан ёсоор завсарлага авах асуудлаа ярих ёстой байх. Уг нь ойлголцсон асуудал гэж ойлгож байсан. Ингээд Оюун даргын саналыг сонсоё. 


С.Оюун: Юутай ч Баян-Өлгийн 6 дугаар тойргийн сонгогчдоос ирсэн захидлыг би унших үүрэгтэй байхаа гэж бодож байна. 


УИХ-д суудалтай гол улс төрийн хүчин болох “Эх орон-Ардчилал” эвсэл, МАХН хоёр тэнцүү суудалтай болсны үр дүнд нарийн төвөгтэй зөвшилцлийн үйл явц үргэлжилж Их Хурал болон Засгийн газрын бүтэц, бүрэлдэхүүн эмхлэгдэн явагдаж байгаад 8 дугаар сарын 23-ны өдөр Тусгай хяналтын дэд хороог бүрдүүлэх асуудлыг хэлэлцэх үеэр УИХ-ын гишүүн Жаргалсайхан УИХ-ын гишүүн Саираанд хандаж бүдүүлэг бөгөөд яс үндсээр нь ялгаварлан гадуурхсан өнгө аястай хэлсэн үг нь УИХ-ын танхимд бас нэгэн сөрөг уур амьсгалыг бий болгосон бөгөөд УИХ-ын 6 дугаар тойргийн сонгогчид, Баян-Өлгий аймгийн “Эх орон-Ардчилал” эвслийн гишүүд, ардчиллыг дэмжигчид бидний сэтгэлийг сэртхийлгэсэн үйл явдал боллоо. 


УИХ-ын эрхэм гишүүн Саираан нь Монголд ардчилал үүссэн, бий болсон өдрөөс эхлэн идэвхитэй оролцож 1990 оны анхны ардчилсан сонгуулийн үр дүнд бүрдсэн манай улсад одоо хүчин төгөлдөр мөрдөгдөж байгаа анхны ардчилсан Yндсэн хуулийг гар өргөн баталсан, Ардын Их Хуралд сонгогдон Монголын төрийг түшилцсэн улс төрчдийн нэг билээ. Түүнээс хойш гадаадын олон оронд Монгол Улсаа төлөөлөн сууж дипломат албаа ч нэр төртэй хашиж, ялангуяа Арабын орнуудтай Монгол Улсыг өндөр түвшинд ойр дотно дипломат харилцаатай болгож тэр улсуудаас зохих хэмжээний хөрөнгө оруулалт хийсэн, хийх үйлсэд ч хувь нэмрээ оруулсан дипломат алба хаших хугацаанд Монгол Улсынхаа нэр хүндийг өндөр хэмжээнд авч явсан Монгол төрийн итгэлтэй элчдийн нэг билээ. 


2004 оны УИХ-ын сонгуульд ч нэрээ дэвшүүлэхдээ ч “Эх орон-Ардчилал” эвслийн боловсрол, мэдлэгтэй өндөр хэмжээнд бэлтгэгдсэн сэхээтэн, эрдэмтэн, улс төрчдийн дотроос олон шалгуурыг давж байж болзлыг хангасан, сонгогч ард түмэн бид ч хүлээн зөвшөөрч УИХ-ын 6 дугаар тойрогт Саираанд ялалтыг өгч төр засгийн ямар ч өндөр албан тушаалд алба хаших бүрэн бололцоотой хүн гэж томилолт өгсөн билээ. 


Харин урд өмнө ямар нэгэн түвшинд төр түшилцэж байгаагүй, ямар нэгэн шалгуур болзолгүйгээр сонгууль болгонд нэрээ дэвшүүлж байсан ноён Жаргалсайхан энэ бүхнийг гүйцэд ойлгохгүй байх үндэслэлтэй ч байж магадгүй. Тийм ч учраас хүн хэлэхээс наашгүй гэдэг үгийг бодолцож УИХ-ын хүндэт танхимд сууж байгаа УИХ-ын дарга, эрхэм гишүүд та бүхний сонорт энэхүү бичгийг хүргүүлснийг болгооно уу. 


Баян-Өлгий аймгаас УИХ-д сонгогдсон 3 гишүүн гурвуулаа боловсрол, мэдлэг, нэр хүнд, иргэний нийгмийн туршлагаар хэнээс ч дутуугүй төрийн ямар ч өндөр албан тушаалыг хашиж Монголын төрд тодорхой хувь нэмрээ цаашид ч оруулна гэдэгт бид итгэлтэй байдаг. Боловсрол, мэдлэггүй, улс төрийн туршлага дутмаг зарим хүний болчимгүй явдлаас болж улс үндэстний эв нэгдэл өчүүхэн ч сэв суух ёсгүй гэдэгт найдаж байна. Монгол түмний минь мэлмий бат оршиг гэсэн ийм ил захидлыг УИХ-д явуулжээ. Анхаарал хандуулсанд баярлалаа. 


Горимын асуудлын хувьд яахав өнөөдөр өглөө бүлгийн хурал дээр Саираан гуай ийм санал тавьсан л даа. Тэгээд тийм учраас бид бас саналын хэлж байгаа. Тэгэхдээ заавал бүлэг завсарлага авах уу, үгүй юу гэдэг дээр бүлэг дээр бид яриагүй орж ирсэн байгаа. 


Н.Энхбаяр: Оюун даргын саналыг сонслоо. За Гүндалай гишүүн үг хэлье гэсэн байна, сонсоё. 


Л.Гүндалай: Баярлалаа. Өнгөрсөн УИХ-ын чуулган дээр болсон асуудлыг би сүүлд тодорхой харж мэдсэн л дээ. Тэгээд УИХ маань өөрөө бол хамгийн ардчилсан байгууллага байх ёстой. УИХ дээр тиймэрхүү уур амьсгал бүрдсэнд би хувьдаа их харамсаж байна. Тусгай хяналтын дэд хороонд өнөөдөр Саираан гишүүн байна уу, Мурат, Дорж, Дондог байна уу тэр нь бол онц чухал биш. Хамгийн гол нь нэгэнт Саираан гишүүний нэр тэнд гишүүнийх нь бүрэлдэхүүнд ороод ирсэн байхад манай УИХ дотроос хэн нэгэн гишүүн маань энэ талаар иймэрхүү уур амьсгалтай үг хэлж бидний ардчилал, ил тод байдал энэ болгонд харшилсан ийм үйл явдал болсон нь биднийг онцгой энэ зүйл дээр анхаарах тийм дохио өглөө гэж би хувьдаа бодож байна. Бид бол энэ дээр нухацтай хандах ёстой. Нэгэнт ийм зүйл болсон учраас. 

Тийм учраас харин бид Монгол орон ардчилсан улс. Бид бол алдаагаа засч чаддаг хүмүүс гэсэн утгаар нь түүнийгээ харуулж нотолж бид өнөөдөр харин энэ болсон үйл явдал дээр шүүмжлэлтэй, дүгнэлттэй хандаад Саираан гишүүнийг тэр Тусгай хяналтын хорооны гишүүн, тэр байтугай даргаар нь томилох ийм саналыг би оруулмаар санагдаж байна. Тийм учраас гишүүдийг энэ тал дээр саналаа өгөхдөө ч юмуу, одоо ингээд манай Оюун даргын хэлснээр тодорхой байдлаар энд бүлэг завсарлага авах юм бол ахиад энэ асуудлыг ярих юм бол энэ дээр бүгдээрээ эргэж сайн нухацтай яръя. Нэгэнт уур амьсгал тийм болсон учраас энэ дээр нь би хэлж ярьж байгаа юм шүү гэж өөрийн саналыг хэлж, энэ бүлэг дээрээ эргэж ярих Оюун даргын саналыг дэмжиж байгаагаа илэрхийлэх гэсэн юм. 

Н.Энхбаяр: Баярлалаа. За Оюун дарга. 

С.Оюун: Тэгэхээр бүлэг дээр хэлэлцэх эсэх гэдгийг Оюун гишүүний санал гэж ойлгоод тэгээд горимын санал хураагаад тэгээд явж болох юмаа гэсэн ийм саналыг тавьж байна би. 

Н.Энхбаяр: Бүлэг дээр хэлэлцэнэ гэдгийг гишүүний санал гэж ойлгоод. За ингээд асуудлыг орж ирснээр нь хэлэлцье гэсэн ийм дэг байна. Саираан гишүүний тавьсан саналтай холбогдуулаад горимын санал бол бүлэг, бүлэг дээрээ дахин ярилцъя гэсэн ийм санал байгаа. Ингээд орж ирсэн саналаар нь санал хураалтыг явуулъя. Лувсанжав даргаа наашаа гарч ирээд хэлээч. 

Тэгэхээр горимын саналаар санал хурааж болно гэж Лувсанжав дарга сануулж байна. Завсарлага авбал Байнгын хороо эсвэл бүлэг авч байж энэ асуудал шийдэгдэнэ. Тэгэхээр одоо горимоор санал хураах нь өөрөө хууль зөрчсөн үйл ажиллагаа болох юм байна. Тэгэхээр бүлэг завсарлага аваагүй нөхцөлд одоо орж ирсэн асуудлаа санал хураалтаар шийдээд явъя гэсэн ийм саналтай байна. 

Ингээд асуулт, санал хэлэх явдал дууссан гэж ойлгож байна. Одоо Тусгай хяналтын дэд хорооны бүрэлдэхүүний тухай УИХ-ын тогтоолыг батлах санал хураалгая. Энэ удаа бид бас гараараа санал өгөх үү, кнопоор санал өгөх үү. Кнопоор өгвөл яасан юм гэсэн саналтай байна, ер нь кнопоор өгч сурвал зүгээр байх. Эхлээд нэг дасгал хийгээд үзэх үү, шууд өгөх үү. За тэгвэл одоо Тусгай хяналтын дэд хорооны бүрэлдэхүүний тухай УИХ-ын тогтоолыг батлах тухай санал хураая. Зөвшөөрсөн, татгалзсан гэдгээр санал хураалт явуулна. 

Их Хурлын тогтоолын төсөл та бүхэнд байгаа. Монгол Улсын Их Хурлын Тусгай хяналтын дэд хорооны бүрэлдэхүүний тухай Монгол Улсын Их Хурлын тухай хуулийн 19 дүгээр зүйлийг үндэслэн Монгол Улсын Их Хурлаас тогтоох нь. Монгол Улсын Их Хурлын Тусгай хяналтын дэд хороог дараах бүрэлдэхүүнтэйгээр байгуулсугай. Ринчиннямын Амаржаргал, Раднаасүмбэрэлийн Гончигдорж, Нямаагийн Энхболд гэсэн байгаа. Энэ тогтоол батлагдсан өдрөөсөө эхлээд дагаж мөрдөгдөх ёстой гэсэн ийм төсөл тараагдсан байгаа. За ингээд Тусгай хяналтын дэд хорооны бүрэлдэхүүний тухай УИХ-ын тогтоолыг батлах саналыг хураая. 

Бүгд 


65

Зөвшөөрсөн 
42

Татгалзсан 

23

64.6 хувийн саналаар тогтоол батлагдлаа. 

Дараагийнхаа хэлэлцэх асуудалдаа оръё. 

ХОЁР.Зарим хууль, Монгол Улсын Их Хурлын 2004 оны 35, 36, 37, 38, 39 дүгээр тогтоолуудад Монгол Улсын Ерөнхийлөгчийн тавьсан хоригийн тухай

Н.Энхбаяр: 2004 оны 7 дугаар сарын 9, 22-ны өдөр баталсан хууль, тогтоолд тавьсан Монгол Улсын Ерөнхийлөгчийн хоригийн тухай хэлэлцэж эхлэе. Ерөнхийлөгчийн тавьсан хоригийн үндэслэлийн талаар Ерөнхийлөгчийн хуулийн бодлогын зөвлөх Г.Баясгалан танилцуулна. Г.Баясгалан зөвлөхийг индэрт урьж байна. 

Г.Баясгалан: УИХ-ын дарга, гишүүд ээ. 

УИХ-ын 2004 оны 7 сарын 9-ний өдөр баталсан УИХ-ын 35 дугаар тогтоол, 7 сарын 22-ны өдөр баталсан Хуулийн этгээдийн улсын бүртгэлийн тухай хуульд өөрчлөлт оруулах тухай, Техникийн хамтын ажиллагааны тухай БНМАУ-ын Засгийн газар, ХБНГУ-ын Засгийн газар хоорондын хэлэлцээрийг соёрхон батлах тухай хуулиуд болон УИХ-ын 36,37,38,39 дүгээр тогтоолуудад бүхэлд нь Ерөнхийлөгч хориг тавьсан үндэслэлийг та бүхэнд танилцуулъя. 

Монгол Улсын Ерөнхийлөгч Yндсэн хуульд заасан бүрэн эрхийнхээ дагуу УИХ-ын 4 дэх удаагийн сонгуулийн анхдугаар чуулганыг товлон зарлаж уг чуулганы ажиллагаа албан ёсоор эхэлсэн байхад өмнөх сонгуулиар байгуулагдсан УИХ чуулсан төдийгүй эрх зүйн үр дагавар бүхий шийдвэрүүд гаргасан нь Yндсэн хуулийн 3 дугаар зүйлийн 1 дэх хэсэг, 27 дугаар зүйлийн 4 дэх хэсэгт тус тус харшилсан байна гэж Монгол Улсын Ерөнхийлөгч үзсэн юм. 

Хоригийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 

Н.Энхбаяр: Баярлалаа. Одоо Хууль зүйн байнгын хорооны дүгнэлтийг УИХ-ын гишүүн, тус Байнгын хорооны дарга Одбаяр танилцуулна. Одбаяр даргыг индэрт урьж байна. 

Д.Одбаяр: Улсын Их Хурлын дарга, эрхэм гишүүд ээ.


Монгол Улсын Ерөнхийлөгчөөс 2004 оны 7 дугаар сарын 27-ны өдөр “Монгол Улсын Ерөнхийлөгч Yндсэн хууль зөрчсөн тухай асуудлыг хянан шийдвэрлүүлэх тухай” Улсын Их Хурлын 2004 оны 7 дугаар сарын 9-ний өдрийн 35 дугаар тогтоол,  Хуулийн этгээдийн улсын бүртгэлийн тухай хуульд өөрчлөлт оруулах тухай, Техникийн хамтын ажиллагааны тухай БНМАУ-ын Засгийн газар, ХБНГУ-ын Засгийн газар хоорондын хэлэлцээрийг соёрхон батлах тухай хуулиуд болон “Ж.Бямбадоржийг Улсын Их Хурлын дэд даргын үүрэгт ажлаас чөлөөлөх тухай”, “Ж.Бямбадоржийг Улсын Их Хурлын гишүүнээс чөлөөлөх тухай”, “Н.Чинбатыг Yндсэн хуулийн цэцийн гишүүнээс чөлөөлөх тухай”, “Yндсэн хуулийн цэцийн гишүүнийг томилох тухай” Улсын Их Хурлын  2004 оны 7 дугаар сарын 22-ны өдрийн 36, 37, 38, 39 дүгээр тогтоолуудад бүхэлд нь тавьсан хоригийг тус Байнгын хороо 2004 оны 8 дугаар сарын 25-ны өдрийн хуралдаанаараа хэлэлцээд дараахь дүгнэлтийг оруулж байна:


1.Улсын Их Хурлын дөрөв дэх удаагийн сонгуулиар байгуулагдсан Улсын Их Хурлын анхдугаар чуулганыг Монгол Улсын Ерөнхийлөгч зарлиг гарган товлон зарлаж, 2004 оны 7 дугаар сарын 9-ний өдөр уг чуулганыг нээж, Улсын Их Хурлын сонгуулийн нэгдсэн дүн, Улсын Их Хурлын сонгуулиар шинээр сонгогдсон гишүүдийн бүрэн эрхийг хүлээн зөвшөөрөх тухай асуудлаар Сонгуулийн ерөнхий хорооны даргын илтгэлийг сонсжээ.

Монгол Улсын Yндсэн хуулийн хорин долдугаар зүйлийн 6 дахь хэсгийн “Улсын Их Хурлын чуулганы болон Байнгын хорооны хуралдааныг гишүүдийн олонхи нь хүрэлцэн ирснээр хүчинтэйд үзэж, хуралдаанд оролцсон гишүүдийн олонхийн саналаар асуудлыг шийдвэрлэнэ” гэж заасан байхад анхдугаар чуулганыг  Улсын Их Хурлын шинээр сонгогдсон 36 гишүүний ирцтэйгээр эхлүүлсэн байна.


2. Монгол Улсын Yндсэн хуулийн хорин гуравдугаар зүйлийн 2 дахь хэсэг, Монгол Улсын Их Хурлын тухай хуулийн 4.2, 5.2-т “Улсын Их Хурлын бүрэн эрхийн хугацаа нь гишүүд төрийн сүлдэнд тангараг өргөснөөр эхэлж, Улсын Их Хурлын дараагийн сонгуулиар шинэ сонгогдсон гишүүд тангараг өргөснөөр дуусгавар болно”,  “Улсын Их Хурлын шинэ сонгуулийн дараа Улсын Их Хурлын нийт гишүүдийн дөрөвний гурав буюу 57-гоос доошгүйн бүрэн эрх хууль ёсоор хүлээн зөвшөөрсөн нөхцөлд Улсын Их Хурлыг бүрэн эрхээ хэрэгжүүлэх бүрэлдэхүүнтэйд тооцно” гэж заасан бөгөөд  шинэ сонгогдсон Улсын Их Хурлын гишүүд тангараг өргөөгүй, Улсын Их Хурал  шинээр байгуулагдаагүй байхад өмнөх Улсын Их Хурлын бүрэн эрх нь хэвээр хадгалагдаж байсан болно.

 Yүний дагуу бүрэн эрх нь хэвээр хадгалагдаж байгаа Улсын Их Хурал Yндсэн хуулийн хорин тавдугаар зүйлийн 1 дэх хэсгийн 1-д заасан бүрэн эрхийнхээ дагуу 2004 оны 7 дугаар сарын 9, 22-ны өдрүүдэд хуралдаж, дээрх шийдвэрүүдийг гаргасан байна.

Шинэ сонгогдсон Улсын Их Хурлын гишүүд 2004 оны 7 дугаар сарын 26-ны өдөр тангараг өргөснөөр өмнө сонгогдсон Улсын Их Хурлын бүрэн эрх дуусгавар болсон.

Иймд Улсын Их Хурлын дөрөв дэх удаагийн сонгуулиар байгуулагдсан Улсын Их Хурлын анхдугаар чуулганы ажиллагаа албан ёсоор эхэлсэн байхад өмнөх сонгуулиар байгуулагдсан Улсын Их Хурал чуулж, эрх зүйн үр дагавар бүхий шийдвэрүүд гаргасан нь Yндсэн хуулийн гуравдугаар зүйлийн 1 дэх хэсэг, хорин долдугаар зүйлийн 4 дэх хэсэгт тус тус харшилсан гэж үзэж, тэдгээр шийдвэрт тавьсан Монгол Улсын Ерөнхийлөгчийн 2004 оны 7 дугаар сарын 27-ны өдрийн хоригийг хүлээн зөвшөөрөх боломжгүй гэж хуралдаанд оролцсон гишүүдийн олонхи үзсэн юм.


Харин Улсын Их Хурлын гишүүн Р.Гончигдорж Улсын Их Хурлын анхдугаар чуулганыг товлон зарлах тухай зарлиг гаргах үеийн улс орны улс төрийн нөхцөл байдал, Ерөнхийлөгчийн хоригийг Улсын Их Хурал хэлэлцэж байгаа өнөөгийн нөхцөл байдлыг тус тус харгалзан нэгэнт бий болоод байгаа зөвшилцөл, улс төрийн харилцааны хүрээнд асуудлыг шийдвэрлэхийн тулд Ерөнхийлөгчийн хоригийг хүлээж аваад энэ асуудлыг шинэ бүрэн эрх нь эхэлсэн Улсын Их Хурал хуралдаанаараа авч хэлэлцэх боломжтой гэж үзэж, уг асуудлаар цөөнх болсон юм. 


Монгол Улсын Их Хурлын чуулганы хуралдааны дэгийн 14.3-т заасны дагуу “Ерөнхийлөгчийн хоригийн тухай” Улсын Их Хурлын тогтоолын төслийг Та бүхэнд тараасан болно.

Улсын Их Хурлын эрхэм гишүүд ээ.


Монгол Улсын Ерөнхийлөгчийн 2004 оны 7 дугаар сарын 27-ны өдрийн хоригийн тухай асуудлаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.


Н.Энхбаяр: Баярлалаа. Одоо Төрийн байгуулалтын байнгын хорооны дүгнэлтийг тус Байнгын хорооны дарга, УИХ-ын гишүүн Батболд танилцуулна. Батболд гишүүнийг индэрт урьж байна. 


Су.Батболд: Улсын Их Хурлын дарга, эрхэм гишүүд ээ.


Монгол Улсын Ерөнхийлөгчөөс Улсын Их Хурлын гурав дахь удаагийн сонгуулиар байгуулагдсан Улсын Их Хурлын 2004 оны 7 дугаар сарын 9, 22-ны өдрүүдэд гаргасан шийдвэрүүдэд бүхэлд нь тавьсан хоригийг тус Байнгын хороо 2004 оны 8 дугаар сарын 25, 9 дүгээр сарын 3-ны өдрүүдийн хуралдаанаараа хэлэлцлээ.

Улсын Их Хурлын дөрөв дэх удаагийн сонгуулиар байгуулагдсан Улсын Их Хурлын анхдугаар чуулганы ажиллагаа албан ёсоор эхэлсэн байхад өмнөх сонгуулиар байгуулагдсан Улсын Их Хурал чуулж, эрх зүйн үр дагавар бүхий шийдвэрүүд гаргасан нь Yндсэн хуулийн гуравдугаар зүйлийн 1 дэх хэсэг, хорин долдугаар зүйлийн 4 дэх хэсэгт тус тус харшилсан гэж үзэж, Монгол Улсын Ерөнхийлөгчөөс “Монгол Улсын Ерөнхийлөгч Yндсэн хууль зөрчсөн тухай асуудлыг хянан шийдвэрлүүлэх тухай” Улсын Их Хурлын 2004 оны 7 дугаар сарын 9-ний өдрийн 35 дугаар тогтоол,  Хуулийн этгээдийн улсын бүртгэлийн тухай хуульд өөрчлөлт оруулах тухай, Техникийн хамтын ажиллагааны тухай БНМАУ-ын Засгийн газар, ХБНГУ-ын Засгийн газар хоорондын хэлэлцээрийг соёрхон батлах тухай хуулиуд болон “Ж.Бямбадоржийг Улсын Их Хурлын дэд даргын үүрэгт ажлаас чөлөөлөх тухай”, “Ж.Бямбадоржийг Улсын Их Хурлын гишүүнээс чөлөөлөх тухай”, “Н.Чинбатыг Yндсэн хуулийн цэцийн гишүүнээс чөлөөлөх тухай”, “Yндсэн хуулийн цэцийн гишүүнийг томилох тухай” Улсын Их Хурлын  2004 оны 7 дугаар сарын 22-ны өдрийн 36, 37, 38, 39 дүгээр тогтоолуудад тавьсан  хоригийг хүлээн зөвшөөрөх боломжгүй гэж хуралдаанд оролцсон гишүүдийн дийлэнх олонхи үзсэн юм.


Уг асуудлаар Улсын Их Хурлын гишүүн Ж.Наранцацралт  цөөнх болсон. 

Улсын Их Хурлын эрхэм гишүүд ээ.


Монгол Улсын Ерөнхийлөгчийн 2004 оны 7 дугаар сарын 27-ны өдрийн хоригийн тухай асуудлаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.


Н.Энхбаяр: Баярлалаа. Ерөнхийлөгчийн тавьсан хоригийн талаар асуулт асууж, санал гаргах гишүүд байвал сонсоё. За Наранцацралт гишүүн. 


Ж.Наранцацралт: Баярлалаа. Энэ хоёр Байнгын хорооны хуралдаан дээр ярилцаж байгаа зүйлүүд дээр л бид нар голчлон яриад, тэгээд ер нь Монгол Улсын Ерөнхийлөгч анхдугаар чуулганыг хуралдуулах Yндсэн хуулийн эрхтэй юу, үгүй юу гэдэг асуудлыг сайн авч үзье гэж бид үзсэн юм. Монгол Улсын Ерөнхийлөгч үнэхээр анхдугаар чуулганыг хуралдуулах, зарлах тийм эрхгүй байсан бол энэ асуудлыг бас өөрөөр авч үзэх ёстой. Тийм учраас ер нь УИХ-ын анхдугаар чуулганыг сонгууль явуулсан өдрөөс 30 хоногийн дотор Монгол Улсын Ерөнхийлөгч зарлан хуралдуулна, бусад чуулганыг Их Хурлын дарга зарлана гээд тодорхой заасан учраас Монгол Улсын Ерөнхийлөгч анхдугаар чуулганыг зарлан хуралдуулах бүрэн эрхтэй. Тийм ч учраас зарлиг гаргасан байх гэж бодож байна. 


Тийм учраас харин анхдугаар чуулган хуралдуулах зарлиг гаргачихаад байхад хэн зарлигийг зөрчсөн бэ гэдэг асуудлыг бид дахиад л бас авч үзэх ёстой. Яагаад тэр хуралд суухгүйгээр зарлиг зөрчиж байгаа юм бэ. Тийм учраас энэ цаашдаа юуг бий болгох вэ гэдгийг манай гишүүд ойлгох хэрэгтэй гэж бодож байна. Цаашдаа Их Хурлын гишүүд сонгогдсон, шинээр сонгогдсон энэ хоёрын хооронд эрхээ шилжүүлэх асуудал ямар нэгэн шалтгаанаар сунжирдаг, эсвэл ямар нэгэн шалтгаар хойшлогддог ийм буруу жишиг рүү явчихвий гэдгийг анхаарах ёстой гэж үзэж байгаа. Тийм учраас Ерөнхийлөгч анхдугаар чуулганыг зарлаад байдаг ямар ч нэгэн улс төрийн хүчин шилжүүлэх тийм сонирхолгүй байх юм бол ямар нэгэн шалтаг хэлээд ингээд хойшлуулаад байдаг жишгийг бид бүгдээрээ зогсоох ёстой гэдэг ийм байр суурин дээрээс асуудалд хандаж байгаа. Тийм учраас энэ Төрийн байгуулалтын байнгын хороон дээр энэ хоригийг хүлээж авах нь зүйтэй гэсэн байр суурьтай байгаа юм. Баярлалаа. 


Н.Энхбаяр: Баярлалаа. Одоо Гүндалай гишүүн. 


Л.Гүндалай: Баярлалаа. 2004 оны 6 сарын 27-нд Монголын ард түмэн өөрийн сонголтоо хийж УИХ-ын гишүүдээ сонгосон. Ингээд Yндсэн хуулийн заалтын дагуу Монгол Улсын Ерөнхийлөгч зарлиг гаргаж УИХ-ын анхдугаар чуулганыг зарлан хуралдуулсан. Энэ хуралд “Эх орон-Ардчилал” эвслийн гишүүд оролцсон, МАХН-ын гишүүд бол тодорхой улс төрийн зорилгоор оролцоогүй гэж би хувьдаа үзэж байна. Ингээд Наранцацралт гишүүний гаргасан саналыг, санал давхардаж байгаа учраас дэмжиж байгаагаа хэлье. 


Мөн сая Байнгын хороодын дүгнэлтийг уншиж үзэж байхад, сонсож байхад ийм зүйл дээр их ач холбогдол өгч байх шиг байна. Өөрсдийнхөө УИХ-д, УИХ-ын анхдугаар чуулганд МАХН-ын гишүүд ирээгүй, тийм ч учраас чуулганы үйл ажиллагаа тасалдсан, нөгөө талаар бас түүний дараа хуучин Их Хурал хуралдаж хэд хэдэн хуулийг баталсан, үүнийгээ зөвтгөхийн тулд тэр дүгнэлтэндээ УИХ-ын гишүүдийн бүрэн эрх дуусаагүй байсан, УИХ-ын хуучин гишүүдийн бүрэн эрх шинээр сонгогдсон гишүүд тангараг өргөхөд одоо дуусгавар болно гэснийг их барьж ярьж байгаа нь ажиглагдаж байна. Тэгэхээр энэ дээр бол энэ гишүүдэд санал өгөхөөс нь өмнө би өөрийнхөө саналыг хэлье гэж бодож байна л даа. 


УИХ-ын сонгууль явагдсны дараа бол шинээр гишүүд түр үнэмлэхээ авсан байсан, энэ бол УИХ-д сонгогдсон ард түмний сонголтоор сонгогдсон гишүүд байгаа. Хуучин гишүүдийн бүрэн эрх нь удахгүй дуусгавар болох нь энэ бол зөвхөн цаг хугацааны асуудал байсан. Яагаад шинэ гишүүд хэдийгээр сонгогдсон боловч хуучин гишүүдийн эрх хэвээрээ байж дараагийн гишүүд тангаргаа өргөтөл бүрэн эрхтэйгээ байдгийг гишүүд бүгдээрээ эргээд нэг санах нь зүйтэй байх гэж бодож байна. Монгол Улсад төрийн үйл ажиллагаа тасралтгүй явагдах ёстой, улс оронд аливаа нэгэн хүндрэл учирсан онцгой байдал, янз бүрийн зүйл тохиолдсон үед төрийн эрх дээд байгууллага тасралтгүй ажиллахын тулд л одоо ийм хуулийн заалт орсон гэж би хувьдаа ойлгож байгаа Yндсэн хуулийн заалт. Тэгэхээр энэ заалтыг та бүхэн буруу ойлгоод, буруу ашигласан байна. Энэ заалтандаа та бүхэн хэн нэгэн хүнийг ямар нэгэн үйл ажилд томилох ийм зүйлээр энэ заалт, энэ Yндсэн хуулийн энэ заалтыг гуйвуулан зарчмын зөрүүлж ашигласан байна гэж үзэж байна. 


Мөн УИХ-ын анхдугаар чуулганыг зарласаар байтал энэ чуулганд орж ирээгүй мөртлөө үүнийгээ зөвтгөхийн тулд хуучин Их Хуралтай, тэр ч байтугай Ерөнхийлөгчийг Yндсэн хууль зөрчсөн мэтээр одоо ингэж УИХ-ын тогтоол гаргаж байгаа нь бас л одоо энэ Yндсэн хуулийнхаа зарчмыг өөрсдийнхөө эрх ашигт нийцүүлж буруугаар ашигласан гэж би хувьдаа дүгнэж байна. Тийм ч учраас Монгол Улсын Ерөнхийлөгчийн гаргасан хоригийг хүлээн авах нь зүйтэй байх гэж бүх гишүүдэдэнэ саналаа хэлж байна. Баярлалаа. 


Н.Энхбаяр: Баярлалаа. Уг нь их ойлгосон асуудлуудыг Гүндалай гишүүн заавал ингэж хурцатгаж ярих хэрэггүй байх л даа. Хүн хүн өөрийнхөө итгэл үнэмшлээр л саналаа өгчих байхаа гэж бодож байна, бас яръя гэвэл энэ талаар ч ярих хүмүүс байгаа байх. Тэгэхдээ энийгээ бүгдээрээ хаа хаанаа ойлгож ажиллавал зүгээр байхаа гэж бодож байна. 


За ингээд санал хураалгахын өмнө зарчмын зөрүүтэй санал гаргасан гишүүд уг саналын талаар тайлбар хийж болно гэж. Тэгэхээр сая Наранцацралт гишүүн зарчмын зөрүүтэй санал гаргасан гэдэг утгаараа тайлбараа хэлчихлээ. Энийг дэмжсэн гишүүн гээд Гүндалай гишүүн хэлчихлээ. Эсрэг саналтай нэг нэг гишүүн хэлж болно гэсэн энэ хуулийн заалт байдаг. Тэгэхээр эсрэг саналтай хүн хэлэх шаардлага байна уу, үгүй юу би бас сайн мэдэхгүй байна. Заавал хэлнэ гэвэл хэлүүлье, хэлэхгүй гэвэл одоо ингээд өөрсдийнхөө итгэл үнэмшлээр энэ хоригийн талаар саналаа хураая гэсэн саналтай байна. Тийм эсрэг саналтай хүн байхгүй байна. Тийм учраас одоо асууж, санал хэлэх ажил дууслаа гэж ойлгож байна. 


Бат-Yүл гишүүн бол Наранцацралт гишүүний ярьсныг Гүндалай гишүүн дэмжлээ, өөр эсрэг саналтай бол үг хэлүүлэхийг болно гэж бодож байна. Дэмжих гэж байгаа бол би хууль зөрчсөн явдал болох учраас өөрөөс нь асууя, Наранцацралт гишүүний саналыг эсрэг хэлэх гэж байгаа гэж ойлгож би үг өгөх үү. 


Тэгэхээр эсрэг санал хэлэх гэдэг утгаар нь Бат-Yүл гишүүн үг хэлнэ гэж би ойлгож үг өгч байгаа. За Бат-Yүл гишүүн. 


Э.Бат-Yүл: Горимын алдаа гараад байна л даа. Дарга хурал буруу удирдаж байгаагаас болоод ийм алдаа гаргаад байна. Сая асуулт гэж явж байсан тэгээд санал, асуулт хоёрыг холиод. Би бол санал хэлэх гээд байгаа байхгүй юу. Горимоороо асуулт гээд Дэгээрээ, тэгээд санал, тэгээд санал хураалт явна шүү дээ. Тэгээд тийм дэгээрээ л явна гэж би ойлгоод. Тэгээд одоо санал хэлэх гээд байна л даа. 


Н.Энхбаяр: Санал хэлэхийг мэдээжийн хэрэг би юу гэж үгүй гэж хэлэх вэ. Тэгэхдээ ерөнхийдөө ойлголцсон асуудал учраас хоригийнхоо талаар санал хураагаад явчихвал би болно гэж бодож байна. Тэгэхдээ яахав хоёр талаасаа ингээд яриад байвал болно болно. За Бат-Yүл гишүүн саналаа хэлье.


Э.Бат-Yүл: Би бол УИХ Ерөнхийлөгчийн тавьсан хоригт маш их анхааралтай хандах ёстой гэж бодоод байгаа юм. Энэ хориг дээр бид зүгээр өмнө нь байсан тэр улс төржсөн байдлаараа хандаад байх юм бол хуулийн талаас цаашдаа Их Хурал дээр хэлэлцэгдэх асуудлууд маш их доголдож явах болно гэж ингэж ойлгогдоод байгаа. Ялангуяа Хууль зүйн байнгын хорооноос орж ирсэн дүгнэлт дээр ирцийн тухай ярьсан байгаа, гишүүний бүрэн эрх шилжих тухай асуудлыг ярьсан байгаа. Зүгээр бид энэ одоо Хууль зүйн байнгын хорооны орж ирж байгаа энэ дүгнэлтийг үнэндээ бид юу гэдэг юм хүлээгээд явчих юм бол Их Хурал их инээдэмтэй байдалд орно. Яагаад гэвэл анхдугаар чуулган бол ирцийн тухай, тангараг өргөх хүртэл ямар ч бололцоогүй ярих. Яагаад гэвэл тангараг өргөснөөр гишүүний эрх хэрэгжиж эхэлдэг юм бол гишүүн болсны дараа ирцийн тухай яриа яригдана. Гэтэл Хууль зүйн байнгын хорооноос орж ирсэн ядахдаа тэр дүгнэлт дээр бол тийм хууль зүйн мэдээжийн анхны ойлголтгүй байгаа юм шиг ийм хариуцлагагүй зүйлийг Их Хуралд оруулж ирж яриулаад байгаа байхгүй юу. Одоо тангаргаа өргөж эрхээ шилжүүлээгүй тэр Их Хуралд ирцийн тухай яагаад яригдах вэ дээ мэдээж шүү дээ. 

Би зүгээр одоо тэр улс төржсөн янз бүрийн өмнөх асуудлуудыг ярихаа болъё л доо. Тэгээд мэдээжийн хэрэг Ерөнхийлөгчийн зарлиг бол бүх нийтээр даган мөрдөх зарлиг Yндсэн хууль дээрээ тэгээд заасан. Анхдугаар чуулган хуралдуулах тухай зарлиг гарчихаад байхад

ирээгүйгээс ирээгүйн нь мэдээж хэрэг улс төрийн арга хэмжээ л байсан л даа. Тэгээд тангараг өргөх бололцоог л хойшлуулж байсан ийм л улс төр шүү дээ. Тэгэхээр бид нар энэ улс төрийн одоо нэг хуулийн бүдүүлэг болхи ойлголтонд нь захируулаад Их Хурал шийдвэр гаргачих юм бол амьтны инээдэм болно л гэж би хэлэх гээд байна л даа. Би Их Хурлын гишүүний хувьд өөрийгөө хүндэлж байна. Яагаад гэвэл хуулийн талаас нь ямар ч тийм харсаар байтал тас буруу ойлголтыг бид одоо ухаан нь зогсоохгүй бол бид чинь өөрсдөө их инээдэмтэй байдалд орно. Ийм л зүйлийг хэлэх гээд байгаа юм. Би зөвхөн Их Хурлын гишүүнээр тийм учраас энэ асуудлыг улс төржилгүйгээр хоригийг хүлээгээд авах нь их зүйтэй юмаа. 


Н.Энхбаяр: Баярлалаа. Одоо Гүндалай гишүүн ярьсан гэдэг утгаараа, за горимын саналаа хэлчих. 


Л.Гүндалай: Ийм л горимын санал гаргая гэж бодсон юм л даа, та санал, асуултаа уг нь таслаад баймаар байна. Асуулттай гишүүн байна уу гээд таслаад, саналтай гишүүнээ таслаад байхгүй бол одоо ингээд үргэлжлээд яваад байна. Ийм учраас энэ дэг зөрчигдөөд байгаа байхгүй юу. Тэгэхээр л одоо ингээд дараа дараа л энэ хурал чинь юу болох юм, ямар дэгээр яваад байгаа нь мэдэгдэхгүй болчихоод байна. Тэгэхээр та энийгээ асуулт асуух гишүүдээ тасалмаар байна яг дэгийнхээ дагуу, санал тавих гишүүдээ бас тасалчихмаар байна миний бодлоор бол. 


Нөгөө талаас та тэр гишүүдийг ер нь таны хэлэх гэж байгаа юмыг мэдээд байна гээд тэнд суугаад яриад байх их эвгүй санагдаж байна, үнэхээр эвгүй байна. Өмнө нь өмнөх чуулган дээр намайг бас үг хэлэх гэсэн чинь таны хэлэх гэж байгаа үгийг би мэдээд байна, мэдээд байна тэгэхдээ яахав хэлүүлье л дээ гэдэг ч юмуу, больдог ч юмуу гээд яриад байсан. Сая бас Наранцацралт гишүүн, Бат-Yүл гишүүн дээр ахиад л мэдээд байгаа юм шиг яриад байх юм. Тэгээд энэ бас болохгүй, та энэ гишүүдийнхээ эрхийг хүндэтгээд хэлэх үг, саналын хэлүүлээд таслаад хурлаа сайхан удирдмаар байна гэсэн тийм горимын санал өгмөөр байна. 


Н.Энхбаяр: Баярлалаа. За яахав би зүгээр гишүүд бүгдээрээ үг хэлэлгүй яахав тэгээд тэр дээр зүгээр ерөнхийдөө энэ зарим асуудлууд дээр бол бас нэг юу гэдэг юм хэдийгээр эрхээ эдэлж болох боловч бас арай ухаантай хандах болов уу л гэж бодож би зүгээр сануулсан юм. Тэгээд яахав та бүхэн маань өөрсдөө заавал хэлнэ гэж байгаа бол би энэ дээр дургүйцэх юм байхгүй. Битгий улс төржүүлээч гээд улс төржүүлж яриад байгаа учраас би энийг анхааруулсан юм. Түүнээс улс төржүүлж яриад байвал аль аль талаас ярих байх. Энийгээ зүгээр итгэл үнэмшлээрээ саналаа өгөөд явчихвал илүү одоо үр дүнтэй юм болов уу л гэж бодсон юм. Заавал хэлье гээд байгаа бол одоо, за Бадамдамдин гишүүн горимын саналаа хэлчих. 


Р.Бадамдамдин: Энэ Их Хурлын дарга энэ үг хэлсэн хүн болгонд тайлбар хэлж баймааргүй байх юм. Тэгвэл энэ чинь эцэс төгсгөлгүй юм болно, ямар ч хүн ямар ч асуудлаар санал хэлж болно тэр болгонд та тайлбар хэлээд суугаад байх чинь. 


Н.Энхбаяр: Би тайлбар хэлээгүй, би зүгээр зөвшилцөл болж байгаа ийм эмзэг үед бас одоо итгэл үнэмшилээрээ зарим санал өгөх бололцоо байгаа юмаа гэдгийг та бүхэндээ сануулж байгаа. Тэрнээс заавал яръя гээд байвал та нар хэд ч ярьж болно энийг бас би ойлгож байна. За Нямдорж гишүүн үгээ хэлье, дараа нь бусад гишүүд үг хэлэх юм байна. 


Ц.Нямдорж: Ерөнхийлөгч хориг тавихдаа Yндсэн хуулийн хоёр заалт иш татсан юм байна лээ 3.1, 27.1 байв уу даа. 3.1 нь Засгийн мэдэл ард түмний эрхэнд байна гэсэн заалт байгаа, 27.1 нь Ерөнхийлөгч анхдугаар чуулганыг зарлаж хуралдуулна гэсэн ийм Yндсэн хуулийн хоёр заалтыг түрүүчийн Их Хурал зөрчлөө гэсэн ийм маягаар хориг тавьсан байна лээ. Өөрөөр хэлбэл ямар ч иш татсан тэр заалтууд нь бол зөрчигдсөн явдал байхгүй шүү дээ. Түрүүчийн Их Хурлын гишүүдийн бүрэн эрх нь хэвээрээ байсан, бид бүхэн тангараг өргөснөөр тэд нарын бүрэн эрх нь дууссан, нэг ийм юм байгаа. 

Хоёр дахь нь бол энэ Бат-Yүл гишүүн ичгүүртэй юм яриад байх юм гэж яриад байх юм. Энэ хоригийг хүлээж авахгүй бол Монголын төр төргүйжиж ёстой жинхэнэ ичгүүртэй байдалд орно шүү. Жишээ нь одоо Ерөнхийлөгч зарлиг гаргасан байдаг, зарлиг гаргасны дараа байгалийн гамшиг тохиолддог ч юмуу, дайн байлдаан болдог ч юмуу ингээд шинэ сонгуулийн үр дүнг баталгаажуулах ямар ч бололцоогүй болгоод хаячихсан тохиолдолд түрүүчийн Их Хурал үүргээ гүйцэтгэж л таараа. Түрүүчийн Их Хурлын бүрэн эрхийг ийм байдлаар байхгүй болгох юм бол төргүй л болчихно, төргүй болчихсон тохиолдолд үлдсэн хүмүүс нь юу хийх нь ойлгомжтой асуудал. Асуудал эндээ байгаа юм хуулийн цаад гаргалаа нь. Ерөнхийлөгчийн нөхдөөс би асуусан, тэгээд дайн болоод шинээр сонгогдсон гишүүд нь ирэх боломжгүй болчихвол яах юм бэ гэхээр хүрч ирэхгүй юу гэж байгаа байхгүй юу. Тийм бүдүүлэг хуулийн гаргалаа тайлбар байж болохгүй. Ямар юмных нь дайн байлдаан болоод гамшиг тохиолдсон бол яаж ирэх юм арга байхгүй шүү дээ. Ямар цэрэг удирдаж байгаа биш төрийн хэрэгт ингэж хандаж болохгүй шүү. Бүдүүлэг байдлаар асуудалд тэгэж хандах болохгүй. 

Тийм учраас энэ ер нь бол түрүүчийн Их Хурал шийдвэр гаргасан явдал нь хуулийн дагуу бүрэн эрхийнхээ хүрээнд шийдсэн асуудал. 2000 онд ч гэсэн тэгэж л байсан 7 сарын 16-нд Их Хурлын чуулган чуулж хууль гаргаж, тэр хуулийн хэрэгжүүлсэн шүү дээ. Бүрэн эрх нь тангараг өргөөгүй байхад Их Хурал бүрэн эрхтэйгээ л байж байдаг энийг мартаагүй байх гэж бодож байна. Тэр бол асуудал биш шүү дээ Бат-Yүл гишүүн. Ерөнхийлөгч чуулган зарлачихаар түрүүчийн сонгуулиар сонгогдсон Их Хурлын гишүүдийн бүрэн эрх нь хүчингүй болно, тэд нар шийдвэр гаргах эрхгүй гэсэн ямар ч хуулийн заалт байхгүй. Тийм юм байхгүй. Тэр Гүндалай гишүүний яриад байгаа төр тасралтгүй гэдэг юм чинь энд л байгаа, хуулийн нарийн агуулга нь. Яг сүүлд сонгогдсон гишүүд нь тангарагаа өргөөд түрүүчийн бүрэн эрх цуцлагдангуут тэр тасралтгүй гэдэг юм чинь явж байгаа байхгүй юу. Зарлигаар шалтаглаад ингээд тасалдуулаад хаячих юм бол төргүйжиж, тэрнээсээ шалтгаалсан элдэв юм болно шүү дээ. Энэ юм тогтоож болохгүй, бид нар яриад байгаа гол асуудал бол энэ төргүйжих муу жишгийг Их Хурал тогтоож болохгүй гэдэг л юм ярьж байгаа, өөр юм энд байхгүй.   


Н.Энхбаяр: За Энхсайхан гишүүн. 


М.Энхсайхан: За Төрийн байгуулалтын байнгын хороо, Хууль зүйн байнгын хорооны дүгнэлтийг сонсоод зүгээр харамсал илэрхийлэхийг хүсч байна. Монгол Улсын Ерөнхийлөгч бол Yндсэн хуулийг мөрдүүлэх, бусад хууль тогтоомжийг мөрдүүлэх үүднээс зүй ёсны хориг тавьсан гэж бид нар үзэж байгаа. Мэдээж Монгол Улс хоёр Их Хуралтай байж болохгүй. Ерөнхийлөгч зарлигаараа УИХ-ын анхдугаар чуулганыг зарлан хуралдуулсан байхад энэ хуралд бол МАХН-ын бүлэг зарлиг мөрдөж дагаж энэ хуралд ирэх ёстой байсан. Асуудал энэ дээр л байгаа болохоос биш одоо Нямдорж гишүүний ярьж байгаа шиг хоёр төр, төр төргүйдэнэ гэх шиг тийм сонин сонин ойлголтын тухай асуудал энд байхгүй. 


Ялангуяа Хууль зүйн байнгын хороон дээр Их Хурлын гишүүн Нямдорж Ерөнхийлөгчийн анхдугаар чуулган зарласан зарлиг нь төрийн эргэлт хийх гэсэн мэтийн өнгө аястай болгож улс төржүүлж ярьж байгаад Хууль зүйн байнгын хорооны шийд гарсан байгаа. Тийм учраас Хууль зүйн байнгын хороон дээр гарсан Ерөнхийлөгчийн хоригийг хүлээж авах боломжгүй гэсэн, Төрийн байгуулалтын байнгын хороон дээр мөн ийм шийд гарч байгаа нь энэ Парламентын байнгын хороо цаашдаа асуудлыг хууль зүйн дагуу биш ахиад улс төрийн өнгө аясаар хэлэлцдэг ийм байдал гарах гээд байгаад сэтгэл зовж байгаа, тэгээд харамсал илэрхийлж байна. Тэгээд Ерөнхийлөгчийн хоригийг хүлээж авах нь зүйтэй гэсэн саналыг тавьж байна. 


Н.Энхбаяр: За дахин дахин ярихыг болиулъя. За нэгэнтээ саналаа хэлсэн гэж ойлгож байна Гүндалай гишүүн, Наранцацралт гишүүн. Одоо ингээд бүгдээрээ өөр шинээр хэлэх гишүүд байвал саналаа хэлэх, асуулт асуух гишүүд байвал би хэлүүлье. Байхгүй байна. За асуулт асуух, санал хэлэхийг тасаллаа. 


За одоо Бат-Yүл гишүүний шаардсны дагуу дэгээрээ ажиллая. Одоо Ерөнхийлөгчийн тавьсан хоригийг хүлээн зөвшөөрөх асуудлаар санал хураана. Санал хураахдаа энэ саналтай холбогдуулж цөөнх болсон Гончигдорж гишүүн, Наранцацралт гишүүн нар байгаа юм байна, түрүү Наранцацралт гишүүн саналаа хэлсэн гэж би ойлгож байгаа. 


За Наранцацралт гишүүнийг дахиад яахав цөөнх болсон гэдэг утгаар нь үг хэлүүлээд, тэгээд Наранцацралт гишүүний хэлсэнтэй холбогдуулаад дэмжиж, эсрэг гэсэн нэг нэг гишүүн үг хэлэх бололцоо байгаа гэдгийг надад сануулсан тэрийг бас та бүхэнд сануулъя. Ингээд Наранцацралт гишүүнийг сонсоё. 


Ж.Наранцацралт: Би товчхон хэлнэ түрүүнд хэлсэн учраас. Зүгээр Нямдорж гишүүн бол хуулийн талаас нь хамаагүй илүү мэдэх ёстой л доо заавал ингэж эсрэг яриад байхад нь би гайхаад байгаа. Энэ чинь анхдугаар чуулган шүү дээ, анхдугаар чуулганыг Монгол Улсын Ерөнхийлөгч зарлан хуралдуулна гэж, анхдугаар чуулган гэдэг чинь сонгуулийн дараах хамгийн анхны чуулганыг хэлж байгаа шүү дээ. Тэрийг л Монгол Улсын Ерөнхийлөгч зарлана гээд хэлсэн байхад тэгээд хуучин Их Хурлын дарга нь зарлаад, хуучин гишүүд нь хуралдаад ийм л байдлыг л цаашид сунжруулах юм бол ерөөсөө сонгууль яваад байдаг тэгээд тэрний дараагаар хуучин Их Хурал ажиллаад л хэдэн жил ч болох тийм л боломжийг үүсгэж байгаа шүү дээ. Тэрийг л хэлээд байгаа болохоос биш өөр одоо энэ дээр тэр хуулийг элдэв бусаар тайлбарлаад байхад нь гайхаж байна. Энийг л ярьж байгаа юм. Баярлалаа. 


Н.Энхбаяр: Баярлалаа. Дэмжиж, эсвэл эсрэг саналтай нэг нэг гишүүн үг хэлж болно. За дэмжиж хэлэх гишүүн Гүндалай гишүүн байна, байхгүй юу. За Арвин гишүүн хэлэх үү. За Арвин гишүүнийг сонсоё. 


Д.Арвин: Баярлалаа. Тэгэхээр бид нар өнөөдөр их улс төржиж гэж ярьж байна л даа, тэгээд яахав одоо өнгөрсөн юмыг эргээд ярих бас хэцүү л юм тэгэхдээ одоо нэгэнт хүмүүс энийг яриад байгаа учраас ганц хоёр санаа бодлоо хэлье гэж бодож байна. 


Тэгэхээр тэр үед бас улс төрийн уур амьсгал хүнд байсан та бид нар бүгдээрээ ойлголцож чадахгүй тийм хүнд үед энэ парламент бий болж байсан гэдгийг өнөөдөр гишүүд бүгд ойлгож байгаа байх. Яг үнэнээ хэлэхэд бол Ерөнхийлөгч тэр үед улс төржсөн л байсан шүү дээ тэрийг бол та нар бид нараас илүү сайн мэдэж байгаа гэдгийг би бас ойлгож байна. Жишээлбэл, Энхсайхан гишүүн телевизэрээр бол энэ картуудыг авчихаад Ерөнхийлөгчөөс асуу, тэгсэн цагт өгнө гээд ингэж байсан шүү дээ. Тэр үед одоо үнэхээрийн Ерөнхийлөгч энэ 7 сарын 9-ний зарлигийг улс төржсөн гэж үзсэн ч учраас би 7 сарын 9-ний хуралд очихгүй гэдэг саналаа би өөрийнхөө Намын бүлэгт хэлж байсан. Тийм одоо үед өнөөдөр улс төржөөгүй Ерөнхийлөгчийн зарлиг гэж яриад байгаа нь хий формаль гэдгийг өөрсдөө мэдэж байгаа шүү дээ. Ийм юмыг өөрсдөө хурал дээр ойлгож байгаа мөртлөө гаргаж ирж яриад, бид нараас хэрүүл өдөөд ингээд байх юм бол Ерөнхийлөгчийн тухай, Ерөнхийлөгчийн тухай ярих юм бол надад ярих олон юм байна, олон юм бий шүү тэгэж ярих юм бол. Тийм учраас өнөөдөр бид нар тэр үеийн улс төрийн байдлын нөхцөлийг ойлголцож бүгдээрээ өнөөдөр энэ асуудлыг би орхиё гэж бодож байна. 


Н.Энхбаяр: За баярлалаа. Одоо Ерөнхийлөгчийн тавьсан хоригийг хүлээн зөвшөөрөх эсэх асуудлаар санал хураая. За одоо Хууль зүйн болон Төрийн байгуулалтын байнгын хорооны саналаар хуулийн дагуу хураах ёстой. За томъёолол бол УИХ 2004 оны 7 дугаар сарын 9-ний өдөр баталсан Монгол Улсын Ерөнхийлөгч Yндсэн хууль зөрчсөн тухай асуудлыг хянан шийдвэрлэх тухай 35 дугаар тогтоол, 2004 оны 7 дугаар сарын 22-ны өдөр баталсан Хуулийн этгээдийг улсын бүртгэлийн тухай хуульд өөрчлөлт оруулах тухай хууль, Техникийн хамтын ажиллагааны тухай БНМАУ-ын Засгийн газар, ХБНГУ-ын Засгийн газар хоорондын хэлэлцээрийг соёрхон батлах тухай хууль, Ж.Бямбадоржийг УИХ-ын дэд даргын үүрэгт ажлаас чөлөөлөх тухай 36 дугаар тогтоол, Ж.Бямбадоржийг УИХ-ын гишүүнээс чөлөөлөх тухай 37 дугаар тогтоол, Н.Чинбатыг Yндсэн хуулийн цэцийн гишүүнээс чөлөөлөх тухай 38 дугаар тогтоол, Yндсэн хуулийн цэцийн гишүүнийг томилох тухай 39 дүгээр тогтоолыг тус тус бүхэлд нь хүчингүй болгох нь зүйтэй гэж Ерөнхийлөгчөөс тавьсан хоригийг хүлээн зөвшөөрөх боломжгүй гэсэн саналын томъёоллоор санал хураая. 


Бүгд 


68


Зөвшөөрсөн 
32


Татгалзсан 

36


Ингээд Ерөнхийлөгчийн хоригийг хүлээж авах нь зүйтэй гэсэн ийм шийдвэр гарч байна. 


Ерөнхийлөгчийн тавьсан хоригийг нэгдсэн хуралдаанд оролцсон нийт гишүүдийн 3-ны 2 нь хүлээж аваагүй бол уг хууль, шийдвэр хүчин төгөлдөр хэвээр үлдэнэ гэсэн байгаа. За 3-ны 2-оос илүү нь хүлээж авсан учраас энэ хориг хүлээн авагдаж байна. 

Ингээд Ерөнхийлөгчийн хоригийн тухай УИХ-ын тогтоолыг батлах тухай санал хураалт явна. Би урьдчилаад уншъя, УИХ-ын тогтоол, төсөл, Ерөнхийлөгчийн хоригийн тухай. Монгол Улсын Их Хурлын чуулганы хуралдааны дэгийн 14.3-т заасныг үндэслэн Монгол Улсын Их Хурлаас тогтоох нь: Монгол Улсын Ерөнхийлөгчөөс Yндсэн хуульд заасан бүрэн эрхийнхээ дагуу УИХ-ын дөрөв дэх удаагийн сонгуулиар байгуулагдсан УИХ-ын анхдугаар чуулганыг товлон зарлаж уг чуулганы ажиллагаа албан ёсоор эхэлсэн байхад өмнөх сонгуулиар байгуулагдсан УИХ 2004 оны 7 дугаар сарын 9-ний өдөр Монгол Улсын Ерөнхийлөгч Yндсэн хууль зөрчсөн тухай асуудлыг хянан шийдвэрлэх тухай 35 дугаар тогтоол, мөн сарын 22-ны өдөр Хуулийн этгээдийг улсын бүртгэлийн тухай хуульд өөрчлөлт оруулах тухай хууль, Техникийн хамтын ажиллагааны тухай БНМАУ-ын Засгийн газар, ХБНГУ-ын Засгийн газар хоорондын хэлэлцээрийг соёрхон батлах тухай хуулиуд болон Ж.Бямбадоржийг УИХ-ын дэд даргын үүрэгт ажлаас чөлөөлөх тухай, Ж.Бямбадоржийг УИХ-ын гишүүнээс чөлөөлөх тухай, Н.Чинбатыг Yндсэн хуулийн цэцийн гишүүнээс чөлөөлөх тухай, Yндсэн хуулийн цэцийн гишүүнийг томилох тухай 36,37,38,39 дүгээр тогтоолууд гаргасан Yндсэн хуулийн 3 дугаар зүйлийн 1 дэх хэсэг, 27 дугаар зүйлийн 4 дэх хэсэгт тус тус харшилсан гэж үзэж 2004 оны 7 дугаар сарын 27-ны өдөр тавьсан хоригийг хүлээн зөвшөөрсүгэй гэсэн ийм тогтоолын төсөл байна. Ингээд энэ тогтоолын төслөөр санал хураалт явуулъя. 

70.6 хувийн саналаар тогтоол батлагдлаа. 

За одоо тогтоол хүчингүй болгох тухай УИХ-ын тогтоолыг батлах санал хураая. Би тогтоолын төслийг уншиж танилцуулъя. Монгол Улсын Их Хурлын тогтоол, төсөл. Тогтоол хүчингүй болгох тухай. Монгол Улсын Их Хурлын чуулганы хуралдааны дэгийн 14.4-ийг үндэслэн Монгол Улсын Их Хурлаас тогтоох нь: Дор дурьдсан УИХ-ын тогтоолуудыг хүчингүй болгох тухай. 

1.Монгол Улсын Ерөнхийлөгч Yндсэн хууль зөрчсөн тухай асуудлыг хянан шийдвэрлэх тухай 2004 оны 7 сарын 9-ний өдрийн 35 дугаар тогтоол.  

2.Ж.Бямбадоржийг УИХ-ын дэд даргын үүрэгт ажлаас чөлөөлөх тухай 2004 оны 7 сарын 22-ны өдрийн 36 дугаар тогтоол.

3.Ж.Бямбадоржийг УИХ-ын гишүүнээс чөлөөлөх тухай 2004 оны 7 сарын 22-ны өдрийн 37 дугаар тогтоол.

4.Н.Чинбатыг Yндсэн хуулийн цэцийн гишүүнээс чөлөөлөх тухай 2004 оны 7 сарын 22-ны өдрийн 38 дугаар тогтоол.

5.Yндсэн хуулийн цэцийн гишүүнийг томилох тухай 2004 оны 7 сарын 22-ны өдрийн 39 дүгээр тогтоол байгаа. 

За ингээд энэ тогтоолыг батлах санал хураалт явуулъя. Сая бол Ерөнхийлөгчийн хоригийг хүлээн авах тухай тогтоолын санал хураалт явсан, одоо бол тус тусад нь хүчингүй болгох асуудлууд тогтоолоор болон хуулиар шийдэгдэж байгаа. Тийм учраас бол сая одоо ингээд уншсны дагуу санал хураалтыг явуулъя. 

69.1 хувийн саналаар тогтоол батлагдлаа. 

Дараачийн, Хуулийн этгээдийн 
улсын бүртгэлийн тухай хуульд өөрчлөлт оруулах тухай хуулийг хүчингүй болгох тухай хуулийг батлах санал хураалт явах ёстой. Хуулийн төслийг та бүхэнд тараасан байгаа. 

Монгол Улсын хуулийн төсөл, Хуулийн этгээдийн улсын бүртгэлийн тухай хуульд өөрчлөлт оруулах тухай хуулийг хүчингүй болгох тухай

1.2004 оны 7 сарын 22-ны өдөр батлагдсан Хуулийн этгээдийн улсын бүртгэлийн тухай хуульд өөрчлөлт оруулах тухай хуулийг хүчингүй болгосугай гэсэн ийм хуулийг батлах санал хураалтыг явуулъя. 

Бүгд 


68

Зөвшөөрсөн 
43

Татгалзсан 

25

63.2 хувийн саналаар хууль батлагдлаа. 

За одоо Техникийн хамтын ажиллагааны тухай БНМАУ-ын Засгийн газар, ХБНГУ-ын Засгийн газар хоорондын хэлэлцээрийг соёрхон батлах тухай хуулийг хүчингүй болгох тухай хуулийг батлах санал хураалт явуулъя. Энийг уншиж танилцуулъя. 

Монгол Улсын хууль, төсөл. Техникийн хамтын ажиллагааны тухай БНМАУ-ын Засгийн газар, ХБНГУ-ын Засгийн газар хоорондын хэлэлцээрийг соёрхон батлах тухай хуулийг хүчингүй болгох тухай хуулийг хүчингүй болгох тухай. 

1.2004 оны 7 сарын 22-ны өдөр батлагдсан Техникийн хамтын ажиллагааны тухай БНМАУ-ын Засгийн газар, ХБНГУ-ын Засгийн газар хоорондын хэлэлцээрийг соёрхон батлах тухай хуулийг хүчингүй болгосугай гэсэн ийм саналыг хураалгая. За ингээд санал хураалтыг явуулъя. 

Бүгд 


68

Зөвшөөрсөн 
46

Татгалзсан 

22

67.6 хувийн саналаар хууль батлагдлаа.

Өнөөдрийн хуралдаанаар баталсан Тусгай хяналтын дэд хорооны бүрэлдэхүүний тухай, Ерөнхийлөгчийн хоригийн тухай УИХ-ын тогтоол, энэ дотор бас хууль, тогтоолыг хүчингүй болгох тухай хууль, УИХ-ын тогтоолууд орсон байгаа. Эдгээр шийдвэрүүдийг эцсийн найруулгыг тараасан байгаа. Эцсийн найруулгатай холбогдуулан саналтай гишүүн байвал саналыг сонсоё. Санал байна уу. За байхгүй байна, эцсийн найруулгыг сонслоо. 

Өнөөдрийн чуулганы хуралдааныг хаасныг мэдэгдье. 




Хуралдаан 12.15 цагт өндөрлөв. 

Соронзон хальснаас буулгасан:

ХУРАЛДААНЫ НАРИЙН

БИЧГИЙН ДАРГА 




С.ЭРДЭНЭЧИМЭГ

